Jakup KRASNIQI

Kontributi i Jasharajve té Prekazit né luftén ¢lirimtare té
Kosovés (1991-1999)

Prekazi gjeografikisht gjendet né pjesén veriore té Drenicés dhe
né verilindje té qytetit té Skénderajt. Thuhet se emri i fshatit Prekaz
vije nga emri i banorit té paré té tij, Preké Kugi. Preka u vendos né até
vendbanim né fund té shekullit XVI1 apo né fillim té shekullit XVIII,
nga i cili edhe rrjedh emri i fshatit Prekaz.'Fshati ka njé shtrirje té
madhe gjeografike dhe ndahet né dy pjesé: Prekazi e Epérm dhe
Prekazi i Poshtém. Prekazi i Epérm pérbéhet nga katér lagje: Lagjja e
Brahimajve, Lagjja e Nezirajve, e Zenelajve (Lagjja e Ahmet Delisé)
dhe Lagjja e Hasanajve?; ndérsa, Prekazi i Poshtém pérbéhet po ashtu
prej katér lagjeve: Lagjja e Jasharajve, e Mehajve, e Kodrajve dhe e
Lushtakéve. Tri lagjet e para té Prekazit té Poshtém dhe katér lagjet e
Prekazit t¢ Epérm, kané edhe lidhje gjaku, pra, jané té njé trungu,
ndérsa Lagjja e Lushtakéve jané té ardhur mé voné® né Prekaz. Fshati
edhe mund té ndahet né dy pjesé, por historia e fshatit, e Drenicés dhe
e gjithé Kosovés, né asnjé kohé nuk éshté ndaré. Ashtu edhe kur u
clirua njéra éshté cliruar edhe e téra. A nuk ndodhi kjo edhe né luftén
e fundit?! Pasi po flasim pér Prekazin ia vlen ta themi edhe njé fakt.
Luftén kundér bandave cetnike e pushtuesve serbé e mé voné

L http://www.gazetaexpress.com/shkurt-e-shqip/si-u-krijua-prekazi-267612/

2 Deklaraté e Bahri Begirit, dhéné pér autorin, mé 5 shkurt 2018.

3 Rréfim i Rifat Jasharit, marré nga libri i Bardh Hamzés dhe Faik Hotit, “Jasharajt”,
botim i Zé&rit, Prishtiné 2003.

jugosllavé e pat filluar Ahmet Delia(1912-1913) i Prekazit té Epérm.
Luftén kundér Jugosllavisé e Serbisé e vazhduan Mehajt né vitin 1981
dhe e pérfunduan me nder e lavdi Jasharajt e Prekazit t¢ Poshtém né
krye me komandantin legjendar t¢ UCK-sé, Adem Jasharin (1991-
1998).

Prekazi gjaté gjithé shekullit XX, nga fillimi e deri né fund té
tij, ka njé histori té bujshme né té gjitha luftérat clirimtare té shekullit
XX. Rezistencén né fillim té shekullit kundér cetave té cetnikéve serbé
gé kishin ardhur té vriteshin e té plackitnin né Drenicé, e filloi Ahmet
Delia. Traditéne rezistencés kundér té huajve, e sidomos pushtuesit
serbé, prekaziotét e vazhduan né radhét e cetave té lirisé té drejtuara
nga Azem Bejta.*Né kujtesén e popullit ruhen emrat e Mehmet Delisé
e té Emin Latit etj. Tradita luftarake e prekaziotéve vazhdoi edhe né
vitet e Luftés sé Dyté Botérore, kur Prekazi ishte njé strehé e ngrohté e
luftétaréve té Shaban Polluzhés. Né pranverén e vitit 1981, pushkét e
para né Prekaz ua drejtuan Tahir e Nebih Meha forcave policore té
Federatés Jugosllave.® Nuk ka asnjé dyshim, shikuar né té gjitha
pérmasat e lavdisé, té clirimit, té lirisé e té pavarésisé, se rezistenca e
komandantit legjendar Adem Jashari, flijimi biblik i Jasharajve, éshté
maja e ajsbergut té luftérave clirimtare, e cila lufté u kurorézua me
fitore, e lirisé e té Pavarésisé sé Kosovés, e cila u kurorézua mé 17
shkurt 2008. Romakét e lashté kané thoné: “Té gjitha rrugét té ¢ojné né
Romé”. Edhe ne mund té themi: T€ gjitha rrugét e lirisé€ e t€ pavarésisé
sé Kosovés, té cojné né Prekaz te arkitekti kryesor i tyre, te Adem
Jashari dhe Ushtria Clirimtare e Kosovés.

4 Jakup Krasnigi, Flijimi pér liri, Shtépia Botuese: “Gjon Buzuku”, Prishtiné 2011, f.
16.
SPo aty, f. 16-17.

Kush jané Jasharajt e Prekazit?

ME lart e dhashé njé histori té shkurtér té Prekazit, fshat ky me
njé histori té lavdishme gjaté gjithé shekullit XX. Por, géllimi im né
20-vjetorin e Epopesé sé UCK-sé, epopesé qé lidhet ngushté me
Prekazin e Poshtém e sidomos me Lagjen Jashari, e vegmas pér
familjen e Shaban Murat Jasharit, por pérgendrimi do té bie mbi
themeluesin e Ushtrisé Clirimtare té Kosovés, komandantin e saj,
Adem Jasharin. Nuk ka asnjé dyshim gé formacioni ushtarak i Adem
Jasharit ishte kérthiza e Ushtrisé Clirimtare té Kosovés (UCK-sé).

Té folesh pér Adem Jasharin éshté e pamundur té€ mos flitet pér
mésuesin, prindin, zotin e shtépisé, Shaban Murat Jasharin, i cili ge
martuar me Zahide Gecin nga Llausha e Skénderajt, me té cilén lindi
tre djem (Rifatin, Hamzén e Ademin) e pesé vajza (Havén, Zylén,
Zojén, Qamilen dhe Halimen)®. Fémijét i rriten né kushte té véshtira,
por né njé familje té shéndosh e té edukuar me atdhedashuri t€ madhe.
Atdhedashuri gé nuk mund té kontestohet nga askush mé. Por, né fillim
na duhet qé€ t’i kemi disa njohuri t€ pérgjithshme pér kété familje e cila
me flijimin e saj biblik, u bé mobilizuesja mé e madhe, e popullit
shqiptar té trojeve t& pushtuara pér liri e pavarési.” Ky mobilizim shkon
edhe pértej kufijve administrativ té Kosoveés, si né Kosovén Lindore e
né Magedoniné Peréndimore dhe nxiti mobilizimin e rinisé shqiptare
té Shqipérisé londineze pér té luftuar né kéto hapésira té shképutura té

® Rifat Jashari, Deklaraté e dhéné né Prekaz para autorit, mé 16 shkurt 2013, rréfim i
Rifat Jasharit, marré nga libri i Bardh Hamz&s dhe Faik Hotit “Jasharajt”, botim i
Zérit, Prishtiné 2003.

"Jakup Krasnigi, Kthesa e madhe - Ushtria Clirimtare e Kosovés, Shtépia Botuese:
“Gjon Buzuku”, Prishtiné 2006, f. 76.

Shqipérisé. Pra, edhe pse mes shgiptaréve jetonin né kufij té ndaré
politiké, né luftimet gé u zhvilluan mé voné né ato hapésira,
pjesémarrja e shqiptaréve né kéto luftéra ishte gjithékombétare.
Shaban Jashari ishte i biri i Muratit, i cili kishte gqené djali i vetém
I Fazliut. Ndérsa, Fazliu ishte djali i vetém i Muratit té paré, i cili ishte
i Jasharit dhe i cili kishte pasur tre djem.8Tre breza té familjes sé
Shaban Jasharit kishin pasur vetém nga njé trashégimtar. Ndérsa
Jashari, emrin e té cilit e mban Lagjja e Jasharajve dhe Shabani, gé
éshté brezi i katért nga Jashari, kané pasur nga tre trashégimtaré.
Shabani si i ri do té pérballej me véshtirésité e jetés qé edhe mé shumé
ua véshtirésonte robéria jugosllave e Tito-Rankovigit. Serbia e krajlive
e mé pas té dy Jugosllavit (e Versajés dhe e AVNO-it) me Serbiné e
Milloshevigit né fund, gé té gjitha kishin hartuar plane e béré projekte
pér shkombétarizimin e débimin e shqgiptaréve nga trojet e veta. Dhe
gjaté realizimit té kétyre planeve ata do té ushtrojné edhe politika té
gjenocidit pér asgjésimin e ploté apo té pjesshém té shqiptaréve. Por,
ishin géndresa kémbéngulése e shqiptaréve, lidhjet e tyre té forta
familjare, dashuria pér tokat stérgjyshore, ishin edhe shémbélltyrat
kombétare ku shikoheshin shqiptarét liridashés, si¢ ishte: Skénderbeu,
rilindésit, pavarésistét etj., gé e bénin kété popull stoik e té pamposhtur
né atdheun e veté, té& quajtur Shqipéri. Shembulli mé i miré i késaj
géndrese, éshté Shaban Murat Jashari dhe familja e tij legjendare.
Shaban Jashari ishte mésues. Profesionin e tij e ka ushtruar vetém tri
vjet (1949- 1952)°. Né vitin 1952 éshté burgosur pér shkak se fémijéve
(nxénésve) ua mésonte historiné kombétare dhe nga atéheré éshté
marré me punét e bujqgésisé. Si¢ rréfen Rifat Jashari, vitet 1951-1958

8 Rifat Jashari, po aty.
°Po aty, f. 11.

kishin gené vitet mé té véshtira, pér Shaban Jasharin,® por ishte fryma
pér atdheun ajo g€ 1 kishte ndihmuar g€ t’i kapércente edhe ato
véshtirési. S’ka asnjé dyshim, meritat mé t€ médha pér két€ familje
atdhetare, i ka Shaban Jashari dhe bashkéshortja e tij, néna Zahide,
néna gé lindi komandantin legjendar té Ushtrisé Clirimtare té Kosovés,
Adem Jasharin dhe i véllait Hamza, déshmor gé nuk iu nda pér asnjé
cast véllait mé té vogél - komandantit legjendar. Déshmorét, Adem e
Haméz Jashari, me jetén e veprén e tyre, Ushtriné Clirimtare té
Kosovés, me flijimin e tyre e té familjes, mobilizuan shqiptarét né
Luftén Clirimtare, lufté kjo gé ia solli liriné e pavarésiné e Kosovés.
Por, pér té ardhur te liria e pavarésia, u deshté flijimi i njézet
Jasharajve, i tre brezave njéherésh dhe i dhjetéra Jasharajve té tjeré, qé
té gjithé sé bashku u béné flakadan té pérjetshém té jetés soné té liré e
té pavarur.

Tri sulmet e Serbisé mbi familjen e Adem Jasharit

Né vitet 1989/90, né Kosové ndodhen zhvillime té shumta
politike. Vite kéto gé suprimuan Autonominé Socialiste té Kosovés,
ndodhen helmimet e nxénésve dhe largimet masive té shgiptaréve nga
jeta politike, publike, arsimore e shéndetésore. Kéto zhvillime
pashmangshém homogjenizuan popullin shqiptar té¢ Kosovés pér njé
kundérvénie té masave represive té politikés sé Beogradit. Né kéto vite
u béné edhe pérpjekjet e para pér formimin e ushtrisé sé Kosovés. Kéto
pérpjekje si do té shihet mé voné, veg té tjeréve do té dallohej Adem
Jashari dhe grupi i tij i armatosur nga Drenica e trevat e tjera shqiptare.
Ky formacion i armatosur pasi ushtron e armatoset né Shqipéri né

0P aty.

mesin e vitit 1991, kthehet né Kosové. Kjo ishte bérthama e paré e cila
vendosmeérisht ia kthej pushkét policisé serbe né ményré té organizuar
né dhjetor té vitit 1991. Pasi armiku njoftohet pér ekzistencén e grupit
té armatosur t¢ Adem Jasharit (pérmes ndonjé té burgosuri té asaj
kohe), policia serbe, mé 30 dhjetor 1991, e rrethon familjen e Adem
Jasharit dhe u kérkojné gé té dorézoheshin. Thirrjes sé armikut, Adem
Jashari dhe formacioni i tij i armatosur iu pérgjigjen me breshéri
automatikésh. Até dité e téré Drenica ishte né rrethim, por edhe téré
rrugét e Drenicés e kishin njé destinacion - Prekazin e Poshtém,
pérkatésisht familjen Jashari. Formacioni i armatosur arriti qé té
térhiget me sukses edhe pérkundér rrethimit gé ju kishte béré armiku.
Ky formacion ushtarak mé voné u quajt, Ushtria Clirimtare e Kosovés,
shkurt UCK. Formalizimii emrit u bé nga LPK-ja, e cila e kishte marré
pérgjegjésiné politike e financiare pér UCK-né. Ké&shtu nisi rrugétimi i
UCK-sé dhe zgjerimi i radhéve té saja, ndonése zgjerimi ishte goxha i
ngadalshém né té gjitha trojet e pushtuara shqiptare. Thuhet se ¢do
fillim éshté i véshtirg, as rrugétimi i UCK-sé nuk kishte si té ishte
ndryshe. Vértet ecja ishte e ngadalshme, por, ishte ecje e sigurt drejt
lirisé.

Moment tjetér gé familja Jashari ka shfaqur shenja té vecanta
ushtarake té pérballjes me forcat e armikut, ka gené sulmi diversant i
armikut, mé 22 janar 1998. T 1 pérballosh njé sulmi diversant t€ njésive
elite té armikut, para agimit, kjo éshté tregues se té gjithé anétarét e
familjes Jashari, ishin ushtaré e komandanté. Ndryshe si té kuptohet
ajo pérgjigje flaké pér flaké né pérballjen me njésitet e specializuara
diversante té Serbisé?! Ky dhe té gjitha rastet tjera, jané tregues se aty
ishte njé profeci. A ishte profeci kur njé mik i Jasharajve, Arif
Mangjolli, i cili né njé rast kur Adem Jashari né vjeshtén e vitit 1991

po kalonte atypari, ai do t’i porosiste: Shaban Jasharin dhe Rifatin si
véllai mé i madh (i Ademit dhe i Hamzés) gé ishte, gé ta “Ruanin djalin
se ka me ju dashté vendit”**. Dhe vértet, vendit ju deshté shumé, pasi
késaj pjese té kombit ose pjeséve té kombeve té pushtuara ju dha njé
drejtim i ri. Ecjet e kétyre hapésirave mé voné, pas luftérave, né liri
kané 1éné pér té déshiruar shumé.

Né luftén e fundit, gati krejt né fillimet e saja, pas Likoshanit
dhe Qirezit, nisi Epopeja e Ushtrisé Clirimtare t€ Kosovés, e drejtuar
nga vet komandanti i saj Adem Jashari, né ambientet e familjes sé tij,
u béné tri dité lufté, lufté e shtetit me njé familje gé kishte pak armé e
municion. Né Prekazin e Poshtém, Jasharajt legjendaré luftuan kundér
njé shteti gé kishte angazhuar forca té shumta ushtarake e policore, i
cili shtet pérdori ato dité téré arsenalin ushtarak. Vec avionéve
ushtaraké, né até lufté armiku pérdori tanket dhe gjithé artileriné e
rénde té té gjitha llojeve. Nuk besoj gé njé lufté e pérmasave té tilla té
jeté zhvilluar né ndonjé vend tjetér té botés, né mes shtetit e njé familje
dhe ajo lufté té keté zgjatur tri dité. Kjo lufté duhet té futet si rasti mé i
vecanté, si rast unik i luftérave, gé éshté zhvilluar ndonjéheré né
historiné e luftérave clirimtare né boté. Né luftimet e 5, 6 e 7 marsit,
nga familja e Shaban Jasharit u vrané: 1. Adem Jashari (1955),
komandanti legjendar i UCK-sg; 2. Haméz Jashari (1950), déshmor i
kombit; 3. Shaban Jashari, 74-vjecar; 4. Zahide Jashari, 74-vjecare; 5.
Zarife Jashari,49-vjecare, bashkéshortja e Rifat Jasharit; 6. Hidajete
Rifat Jashari, 18-vjecare; 7. Valdete R. Jashari,15-vjecare; 8. Igball R.
Jashari, 13-vjecar; 9. Igballe R. Jashari,11-vjecare; 10. Feride Jashari,
43-vjecare (e shogja e Hamzés); 11. Selvete H. Jashari, 20-vjecare; 12.
Afete H. Jashari, 17-vjecare; 13. Besim H. Jashari, 16-vjecar; 14. Lirie

11 Rifat Jashari, Deklaraté e dhéné né Prekaz para autorit, mé 16 shkurt 2013,

H. Jashari, 14-vjecare; 15. Blerim H. Jashari, 12-vjecar; 16. Fatime H.
Jashari, 9-vjecare; 17. Bleriné H. Jashari,7-vjecare; 18. Adile Jashari,
40-vjecare (e shogja e Ademit); 19. Fitim A. Jashari, 17-vjecar; 20.
Kushtrim A. Jashari,13-vjecar.

Ndérsa, Jasharajt gé i mbijetuan sulmit té ushtrisé serbe jané: 1.
Rifat Jashari, (gjendej né Gjermani); 2. Murat R. Jashari, (gjendej né
Gjermani); 3. Bekim H. Jashari, (gjendej né Gjermani); 4. Lulézim A.
Jashari, (gjendej né Gjermani); 5. Bashkim Jashari, ushtar i UCK-sé i
cili arriti té dal nga rrethimi; 6. Fazli R. Jashari; 7. llirjané R. Jashari,
8. Besarté H. Jashari; 9. Shqipe A. Jashari; 10. Marigoné A. Jashari.®?

Viti qé jemi, éshté vit jubilar i 20-vjetorit té njé flijimi gé i kalon
té gjitha flijimet tjera biblike né shkallé botérore, gé nuk haset askund
né historiné e luftérave t& pérbotshme, ku pér liri, njéherésh bien
prindérit, fémijét e nipérit. Gjithsesi, rasti éshté krejt unik dhe nuk
mund t’1 gjesh asnjé motorizim. N€ keté vit jubilar edhe zyrtarisht,
duhet ta formalizoj faktin se, cdo anétar i familjes Jashari i réné né
luftimet e 5, 6 e 7 marsit 1998, duhet té shpallen, déshmor dhe hero.
Kjo vlen pér té gjithé ata, qé gjaté atyre ditéve jané vraré né até rreth té
hekurt e pushojné pérjetésisht né kompleksin memorial té Jasharajve
legjendaré. Ky éshté obligimi yné né vitin e tri jubileve té médha té
kombit. Né kété rast nuk béné pa e théné edhe keté: Kulla e Jasharajve
dhe shtépité e Jasharajve, jané monumentet mé té natyrshme té asaj
Epopeje dhe si té tilla, ato kérkojné me urgjencé€ konservimin pér t’i
rezistuar kohés. Nése ve¢ duhet béré njé muze i kujtesés pér luftén, ai
muze duhet té ndértohet aty ku filluan té gjitha rrugét e ardhmérisé soné
té lirg, té pavarur e demokratike.

12 Jakup Krasnigi, Kthesa e Madhe- Ushtria Clirimtare e Kosovés, Shtépia Botuese:
“Gjon Buzuku”, Prishtiné 2006, f. 77.

Né mesin e té vraréve ishin dhe: 1. Osman Geci, daja nga
Llausha, 55-vjegar; 2. Isak Fazli Halili nga Dubofci, ishte shkuar t’i
ndihmonte Jasharajve; 3. Fatime Bazaj, 21-vjecare nga Tersteniku
(Drenasi); dhe 4. Smajl Bazaj, 18-vjecar.:

Né Lagjen Jashari u vrané edhe kéta persona: 1. Bahtije Jashari
me tre té bijté: Abdullah Zené Jashari, 16-vjecar; Blerim Zené Jashari,
12-vjecar; Bujar Zené Jashari, 5-vjecar; 2. Qazim Osman Jashari, 48-
vjecar; 3. Nazmi Zukeé Jashari, 26-vjecar; 4. Sinan Ramadan Jashari,
66-vjecar; 5. Ali Ramadan Jashari, 58-vjecar; 6. Beqir Bajram Jashari,
40-vjecar; 7. Sherif Brahim Jashari, 38-vjecar; 8. Sherif Brahim
Jashari, 47-vjecar; 9. Elheme Jashari, 45-vjecare; 10. Murtez Zymer
Jashari, 22-vjecar; 11. Faik Tahir Jashari, 35-vjecar; 12. Qerim Hus
Jashari, 53-vjecar; 13. Hamit Hus Jashari, 53-vjecar; 14. Hamit Hus
Jashari, 62-vjecar; 15. Kajtaz Jashari, 44-vjecar; 16. Hamide Jashari,
70-vjecare; 17. Shahin Qerim Jashari, 26-vjecar.**

Té zhdukurit ose té paidentifikuarit: 1. Sadik Hus Jashari, 65-
vjecar; 2. Hafije Jashari,60-vjecare (e shogja e Sadikut); 3. Hamdi
Sadik Jashari, 33-vjecar; 4. Elfije Sadik Jashari, 28-vjecare; 5. Fatime
Sadik Jashari, 26-vjecare; 6. Ramiz Sadik Jashari, 24-vjecar; 7. Mihrije
Jashari, 53-vjecare, me té bijat:Sabrije Zymer Jashari, 20-vjecare;
Hanife Zymer Jashari, 16-vjecare; 8. Smajl Asllan Jashari, 48-vjecar;
9. Hajrije Jashari; 10. Ajvaz Kajtaz Jashari, 18-vjecar; 11. Salé H.
Jashari, 57-vjecare.> Po até dité né periferi té Skénderajt ishin vraré
edhe: 1. Sadik Kackini, 48-vjecar; 2. Fatime Gashi, 46-vjecare (me

13 Jasharajt - Histori e njé géndrese, Rilindja, Prishtiné 2000, f. 32-36.
14pg aty, f. 31-33.
5po aty, f. 33.



32 Jakup KRASNIQI

djalin e vajzén); 3. Gazmend Gashi, 16-vjecar; dhe 4. Makfireté Gashi,
13-vjecare.®

Té gjithé kéta déshmoré gé rané mé 5, 6 e 7 mars té vitit 1998,
jané pérmendore né historiné toné mé té re. Jané drita udhérréfyese e
secilit shqiptar té Kosovés, e cila i orientoi ata gé vullnetarisht té
merrnin vendimin pér t’u béré ushtaré t&€ UCK-sé, pér té luftuar pa
hezitim pér liriné dhe c¢lirimin e atdheut. Armiku Kkishte pritur se, me
luftén e pérmasave té médha mbi familjen Jashari, jo vetém gé do té
mbillte frikén né ¢cdo familje e njeri, por do té pérhapte tmerrin mbi
shqiptarét dhe pas kétij tmerri, Kosova do té zbrazej nga shqiptarét. Ky
edhe ishte plani politik 1 Serbisé, pér ta béré Kosovén “zemér e djep”
pér serbét. Por, armiku i té€rbuar i kishte béré “hesapet pa xhanxhin”.
Shqiptarét jo vetém nuk u tmerruan nga frika e artilerisé serbe, por,
pérkundrazi, 5, 6 e 7 marsi, béri gé shqiptarét ta mundnin frikén dhe té
mobilizoheshin mé shumé se kurré mé paré né radhét e Ushtrisé
Clirimtare t¢ Kosovés, gé me té drejté shumé kush e quan Ushtria
Clirimtare e Adem Jasharit. Nga bota e jashtme, ka intelektualé e
politikané té ndryshém gé Milloshevigin e quajé mobilizuesin kryesor
té shgiptarével’ né luftén pér liri, pér clirim e bashkim.

Kété vit, populli shqiptar pati tri jubile t€ médha, ku secili jubile
I ka pérmasat, lavdité, madheshit e tija. Nuk kané ngjashméri me njéri-
tjetrin, se mé shumé se pesé shekuj i kané né mes. E pérbashkéta e
madhe e kétyre jubileve e sidomos i dy personaliteteve té kombit toné
jané, se gé té dy, Skénderbeu e Adem Legjendari, pér kohét e tyre, jané
e mbesin, njerézit me integritete té larta njerézore. Shkalla e

6po aty, f. 36.
7 Human Rights Watch (Raport): Nén pushtetin e urdhrave - Krimet e luftés né
Kosové, Botime Korbi, Tirané 2002, f. 41.

rrezikshmérisé e njérit dhe e tjetrit, ka gené tepér e larté edhe pse né
kohé e rrethana té ndryshme. Por, vetém né rrethana té tilla, té véshtira
tregohet integriteti i njeriut. Q& té dy jané shqiptaré, ndonése i pari
quhej edhe epirotas, magedonas e arbéror. | pari ishte mbret e kapedan
gé e mbrojti vendin nga mbretérit mé té médhenj té Perandorisé
Osmane, por pas vdekjes sé tij, Shqipéria qe pushtuar pér shekuj. I dyti
ge vetém kapedan i njé ushtrie té vogél, e cila pas rénies sé komandantit
legjendar u masivizua e u mobilizua né ato pérmasa, sa ushtarét e tij té
arrijné qé ta clirojné atdheun me ndihmén e NATO-s, kombit iu kthyen
10 878 km Kkatroré, gé i ishin pushtuar padrejtésisht né vitin 1913.
Shikuar né kété kéndvéshtrim e né pérmaseén e fitores, gé té dy, jané e
mbesin, personalitete mé té médha té kombit. Skénderbeu e Adem
Jashari jané dy majat mé té larta té shqgiptaréve. | pari pér lavdin e
pérmasén e profecisé qé ndér shekuj i dhuroi kombit, e tjetri pér urtiné,
vendosmériné, pér liriné e pavarésiné e Kosovés, pér dhuratén e madhe
tokésore gé ia kthej kombit, né kohén kur tepér pak shqiptaré besonin
né kété mundési. Eméruesi i pérbashkét i gé té dyve éshté, shqgiptarizmi
i pamohueshém me profecité njerézore!






